
SURXONDARYO VILOYATI 
QISHLOQ XО‘JALIK 
TARMOG‘INI BARQAROR 
RIVOJLANTIRISHNI IQTISODIY-
EKOLOGIK MODELLARI

Abdug‘aniyev Otabek Allajonovich
i.f.d., prof., Termiz davlat universiteti Iqtisodiyot va turizm fakulteti dekani

Annotatsiya: Mazkur maqolada Surxondaryo viloyatida qishloq xo‘jaligi ishlab chiqarishi va atrof-muhit o‘rtasidagi o‘zaro 
bog‘liqlik ilmiy jihatdan tahlil etildi. Tadqiqotda Dekapling (ajratish) koeffitsiyenti hamda Kuznets ekologik egri chizig‘i 
(KEECh) modellari asosida 2010–2024-yillar statistik ma’lumotlari o‘rganildi. Kuznets ekologik egri chizig‘i bo‘yicha 
chiziqli, ikkinchi va uchinchi tartibli polinomial funksiyalar qo‘llanib, ekologik ko‘rsatkichlarda ishlab chiqarish omilining 
sezilarli ta’siri aniqlangan. Natijalar qishloq xo‘jaligi tarmog‘ini barqaror rivojlantirishda iqtisodiy-ekologik modellarning 
samarali qo‘llanishi mumkinligini ko‘rsatadi. Maqolada ekologik barqarorlikni ta’minlashda innovatsion texnologiyalarni 
keng joriy etish zarurligi asoslab berilgan.

Kalit soʻzlar: qishloq xo‘jaligi, tarmoq, barqaror rivojlanish, tartibga solish, atrof-muhit, ekologiya, chiziqli funksiya.

Abstract: This article scientifically analyzes the interrelationship between agricultural production and the environment 
in the Surkhandarya region. The study examines statistical data from 2010 to 2024 using the Decoupling coefficient 
and the Environmental Kuznets Curve (EKC) models. Linear, quadratic, and cubic polynomial functions were applied 
within the EKC framework, identifying the significant impact of production factors on ecological indicators. The results 
demonstrate that economic–ecological models can be effectively applied in ensuring the sustainable development of the 
agricultural sector. The article substantiates the necessity of introducing innovative technologies to guarantee ecological 
sustainability.

Key words: agriculture, sector, sustainable development, regulation, environment, ecology, linear function.

Аннотация: В данной статье научно проанализирована взаимосвязь между сельскохозяйственным производством 
и окружающей средой в Сурхандарьинской области. В исследовании использованы статистические данные за 
2010–2024 годы на основе коэффициента декуплинга и модели экологической кривой Кузнеца (ЭКК). Применены 
линейные, квадратичные и кубические полиномиальные функции, что позволило выявить значительное влияние 
производственного фактора на экологические показатели. Полученные результаты показывают, что экономико-
экологические модели могут эффективно применяться для обеспечения устойчивого развития аграрного 
сектора. В статье обоснована необходимость широкого внедрения инновационных технологий для обеспечения 
экологической устойчивости.

Ключевые слова: сельское хозяйство, отрасль, устойчивое развитие, регулирование, окружающая среда, 
экология, линейная функция.

K I R I S H
Yangi O‘zbekistonni barpo etish jarayonida hududlarni har tomonlama rivojlantirishga alohida e’tibor 

qaratilmoqda. “O‘zbekiston Respublikasini rivojlantirish bo‘yicha Harakatlar strategiyasi”da hududlar 
iqtisodiyotini modernizatsiya va diversifikatsiya qilish, sanoat va eksport salohiyatini oshirish, ijtimoiy-iqtisodiy 
rivojlanish darajasidagi tafovutlarni qisqartirish vazifalari belgilangan.

Bu jarayonlarda iqtisodiy o‘sish bilan bir qatorda ekologik omillarni ham inobatga olish dolzarb masala 
sifatida qaralmoqda. Ayniqsa, qishloq xo‘jaligi ishlab chiqarishi hajmining ortishi ekologik barqarorlikni 
ta’minlash bilan uyg‘unlashtirilishi talab etiladi. Shu bois, davlat siyosati iqtisodiy taraqqiyot bilan birga atrof-
muhitni muhofaza qilishga ham qaratilgan.

Xususan, O‘zbekiston Respublikasi Prezidentining Farmoni, 23.10.2019 yildagi PF-5853-son bilan 
tasdiqlangan “2020–2030-yillarga mo‘ljallangan qishloq xo‘jaligini rivojlantirish strategiyasi” agrar sohada 
barqaror rivojlanishning muhim yo‘nalishlarini belgilab berdi. Ushbu strategiya qishloq xo‘jaligida samaradorlikni 
oshirish, eksport salohiyatini kengaytirish va ekologik xavfsizlikni ta’minlashga qaratilgan kompleks chora-
tadbirlarni o‘z ichiga oladi.1

Shu sababli qishloq xo‘jaligini barqaror rivojlantirishda iqtisodiy o‘sish va ekologik yuk o‘rtasidagi muvozanatni 
baholash, shuningdek, jarayonlarni ilmiy asosda prognoz qilish bugungi kunning dolzarb vazifalaridan biridir.

M A V Z U G A  O I D  A D A B I Y O T L A R  T A H L I L I
Dekapling nazariyasi iqtisodiy rivojlanish va atrof-muhit ifloslanishi o‘rtasidagi aloqani tahlil qilishda keng 

qo‘llanilmoqda. Iqtisodiy hamkorlik va rivojlanish tashkiloti (OECD) tomonidan ishlab chiqilgan metodologiya 
asosida dekapling koeffitsiyenti aniqlanadi va ekologik yukning iqtisodiy o‘sishga nisbati baholanadi. 
Xorijiy olimlarning tadqiqotlarida ushbu ko‘rsatkich ijobiy qiymatga ega bo‘lsa, iqtisodiy o‘sishning ekologik 
ifloslanishdan ajralishi kuzatilishi qayd etilgan [1–3].

Kuznets ekologik egri chizig‘i (KEECh) gipotezasi esa iqtisodiy rivojlanishning dastlabki bosqichlarida 
atrof-muhit ifloslanishi oshishini, ammo muayyan darajadan so‘ng kamayishini nazariy asoslaydi. So‘nggi 
yillarda qator ilmiy tadqiqotlarda ushbu model qishloq xo‘jaligi sektorida ham qo‘llanilib, chiziqli, kvadrat va 
kubik regressiyalar orqali ifloslanish darajasining iqtisodiy omillarga bog‘liqligi aniqlangan [4–6].

Milliy va xorijiy adabiyotlar tahlili shuni ko‘rsatadiki, qishloq xo‘jaligi ishlab chiqarishida ekologik 
barqarorlikni ta’minlash jarayonida iqtisodiy ko‘rsatkichlarni oshirish bilan bir qatorda ekologik xavfsizlikni 
qo‘llab-quvvatlaydigan innovatsion texnologiyalarni joriy etish muhim ahamiyat kasb etadi.

T A D Q I Q O T  M E T O D O L O G I YA S I
Yangi О‘zbekistonni barpo etish jarayonida mamlakatimiz hududlarini taraqqiy ettirish masalalariga alohida 

ahamiyat berilmoqda. О‘zbekiston Respublikasini yanada rivojlantirish bо‘yicha Harakatlar Strategiyasida 
“hududlar iqtisodiyotini modernizatsiya va diversifikatsiya qilish masshtablarni kengaytirish hisobiga 
hududlarning ijtimoiy-iqtisodiy rivojlantirish darajasidagi farqini kamaytirish, eng avvalo sanoat va eksport 
salohiyatini yuksaltirish yо‘li bilan qiyoslangan tuman va shaharlarni jadal rivojlantirish” vazifalari belgilangan.2

Mintaqalarda iqtisodiy о‘sish bilan birga bir qator muammolar paydo bо‘lib, ushbu muammolar ichida atrof-
muhitga salbiy ta’sir kо‘rsatish muhim о‘rin eggallaydi. Shu munosabat bilan eng asosiy yо‘nalish bu mintaqa 
qishloq xо‘jaligini barqaror rivojlantirishning ekologik oqibatlarini faqatgina milliy darajada emas, balki mahaliy 
darajada ham о‘z vaqtida  baholash va prognoz qilish lozim. Mintaqani  barqaror rivojlantirishda atrof-muhit holati 
va aholi salomatligi juda dolzarb muammo hisoblanib, bu sohada ekointensiv  kо‘rsatkichlarni meyoriy darajada 
saqlashga urg‘u berilishiga qaramasdan, alohida turdagi ifloslanish darajalari yildan yilga oshib bormoqda. Bu 
holat faqatgina aholi turmush darajasini oshirishga salbiy ta’sir kо‘rsatib qolmasdan balki, mintaqada qishloq 
xо‘jalgini  barqaror rivojlanishini ham pasayishiga olib keladi. 

Qishloq xо‘jaligini barqaror rivojlantirishda iqtisodiy о‘sish va atrof-muhitning ifloslanish darajasi о‘rtasida 
о‘zaro munosabatlarni baholash uchun dekapling (ajratish) omili va Kuznets ekologik egri chizig‘i tahlili 
natijalarini ifodalovchi modellardan foydalaniladi. Mintaqa qishloq xо‘jaligini barqaror rivojlantirishda ekologik 
iqtisodiy omillarni о‘zaro ta’sirini belgilovchi “dekapling” tushunchasi atrof-muhitga zararli ta’sir hamda tabiiy 
resurslar iste’molining о‘zaro aloqasini ifodalaydi [1]. Dekapling samarasini tatbiq qilish uchun ekologik yukning 
о‘sish sur’ati ushbu davrdagi iqtisodiy о‘sish sur’atiga taqqoslaganda kamayish tendensiyasiga ega bо‘lishi 
zarur hisoblanadi .

1	 O‘zbekiston Respublikasi Prezidentining Farmoni, 23.10.2019 yildagi PF-5853-son. https://lex.uz/ru/docs/-4567334 
2	 О‘zbekiston Respublikasi Prezidentining 2021 yil 3 fevraldagi PF-6155-sonli “2017-2021 yillarda О‘zbekiston Respublikasini 

rivojlantirishning beshta ustuvor yо‘nalishi bо‘yicha Harakatlar strategiyasini «Yoshlarni qо‘llab-quvvatlash va aholi salomatligini 
mustahkamlash yili»da amalga oshirishga oid davlat dasturi tо‘g‘risida”gi Farmoni. QHMMB, 04.02.2021 y., 06/21/6155/0082-son. 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz70

2025-yil, sentyabr.  № 9-son.

T A H L I L  V A  N A T I J A L A R
Xorijiy olimlarning bir qator tadqiqotlarida   dekapling omili (Dt) tadqiq qilinayotgan davr boshi va oxiriga 

ekologik yuk darajasining qishloq xо‘jaligi yalpi mahsulotigaga nisbati sifatida baholanadi [2]. Tadqiq qilinayotgan 
davrda koeffitsiyent qiymati bir birlikdan kichik bо‘lsa, dekapling samarasi mavjudligini, qiymat bir birlikdan 
katta bо‘lsa, mos holda, kо‘rsatkichlar о‘rtasida bog‘liqlik mavjudligini kо‘rsatadi. Dekapling omili (Dt) Iqtisodiy 
hamkorlik va rivojlanish tashkiloti usuli bо‘yicha aniqlanib, kо‘rsatkichlar nisbati bir birlikdan ayriladi:

         (1)
bu yerda, AYE- atrof-muhitga zararli ta’sirni aks ettiruvchi kо‘rsatkich (adverse yeffect), Q – iqtisodiy tizim 

rivojlanishini aks ettiruvchi kо‘rsatkich (quantity) (YAIM, YAHM, ishlab chiqarish hajmi va boshqalar).
Agarda, Dt qiymati nolga teng yoki manfiy bо‘lsa, dekapling samarasi paydo bо‘lmaydi, Dt qiymatini 

musbatligi, dekapling samarasini  mavjudligidan dalolat beradi. Bunda, hisoblangan koeffitsiyent qiymati bir 
birlikka qancha yaqin bо‘lsa, mintaqa iqtisodiyotini atrof-muhitga  bosimi shuncha kam bо‘ladi [3, 6]. Dekapling 
omili iqtisodiy-ekologik siyosatni baholashda muhim kо‘rsatkich sifatida tan olingan va keng miqyosda foydalanib 
kelinmoqda.

Mintaqa raqobatbardoshligini oshirishni tahlil qilish uchun iqtisodiy о‘sish va atrof-muhitning ifloslanish 
darajasi о‘rtasidagi о‘zaro munosabatlarni aniqlash maqsadida Kuznets ekologik egri chizig‘i (KEECH) 
modellaridan foydalaniladi. Shu maqsadda  uch turdagi modellar: chiziqli, ikkinchi va uchinchi tartibli polinom 
tenglamalaridan foydalanildi [4-5].

3
3

2
210 QbQbQbbP +++=

                (2)
bu yerda: P–ekologik kо‘rsatkich (pollution), Q-mintaqa iqtisodiyotini rivojlanish darajasini aks ettiruvchi 

kо‘rsatkich (quantity) (YAHM, ishlab chiqarish hajmi va boshqalar), 3210 ,,, bbbb - regressiya tenglamasi 
koeffitsiyentlari.

KEECH gipotezasini tekshirishda quyidagi modifikatsion modeldan ham foydalanishildi: 

itititti PQbPQbPE εϕβ ++++= 2
21 )/ln()/ln()/ln(

 (3)
bu yerda: YE – zararli moddalar emissiyasi (yemission), P-aholi soni, i,t–obyekt va vaqtni ifodalovchi 

indekslar, 10 ,bb - regressiya tenglamasi koeffitsiyentlari, ti ϕβ , -yakka va vaqtli samaralar, itε - qoldiq tarkibiy 
qismi. Atrof-muhit ifloslanishining umumiy kо‘rsatkichi sifatida statsionar va harakatlanuvchi manbalardan 
tashlanadigan zararli moddalarni xajmi olindi (1-jadval).

1-jadval. Surxondaryo  viloyatida 2010-2024-yillarda statsionar va harakatlanuvchi manbalardan atrof-muhitga 
tashlanayotgan zararli moddalar xajmi3.

Yillar Statsionar manbalar va transportdan parnik 
gazi hosil qiluvchi chiqindilar (ming tonna)

Qishloq xо‘jaligi mahsulotlari 
umumiy hajmi (yillik) (mlrd. sо‘m)

Aholi soni (ming 
kishi)

2010 3,5 2286,8 2175,1

2011 3,3 4099,6 2218,9

2012 4,4 4825,7 2260,6

2013 3,7 5411 2308,3

2014 5,8 6761,9 2358,3

2015 3,1 8218 2411,5

2016 3,2 8737,2 2462,3

3	  Manba: Tо‘plangan ma’lumotlar asosida muallif ishlanishlari

2017 3,2 11608,1 2514,2

2018 5,1 15046,2 2569,9

2019 6,9 17844,1 2629,1

2020 6,5 19424 2680,8

2021 7,1 23415,5 2743,2

2022 7,3 26755,7 2806,5

2023 7,4 32849,3 2877,1

2024 10,8 39594,2 2945,5

Dekapling koeffitsiyenti qiymati manfiy bо‘lgan 2016 va 2021-yillarda о‘tgan yilga nisbatan atrof-muhitga 
zararli ta’sir о‘tgan yilga nisbatan kamayganligini kо‘ramiz.  Bunda tashqari 2017 va 2020-yillarda ekologik 
yukning yuqori sur’atda ekanligi aniqlandi. Boshqa yillarga nisbatan 2011 va 2015-yillarda eng yuqori darajadagi 
atrof-muhitning ifloslanish darajasi  kuzatilgan (1- rasm).

1 – rasm. 2011-2024-yillarda Surxondaryo viloyatida qishloq xо‘jaligida iqtisodiy о‘sish va statsionar hamda 
xarakatlanuvchi manbalardan atmosfera chiqarilayotgan zararli moddalar bо‘yicha dekapling koeffitsiyentini 
о‘zgarish dinamikasi4.

Surxondaryo viloyatida KEEChning qishloq xо‘jalik ishlab chiqarish  va atrof-muxit ifloslanishi о‘rtasidagi 
bog‘liqlik darajasi chiziqli, ikkinchi va uchinchi tartibli  polinomial funksiyalar qо‘llanilgan holda о‘rganildi (2, 3 
va 4-rasmlar).

4	  Manba: www.stat.uz

2-rasm. Chiziqli funksiya bо‘yicha KEEChning qishloq xо‘jalik ishlab chiqarish va atrof-muhit ifloslaniishi о‘rtasidagi 
bog‘liqlikning о‘zgarishi5.

Chiziqli funksiya asosida tuzilgan  regressiya tenglamasiga asosan ekologik kо‘rsatkich tarkibida qishloq 
xо‘jalik ishlab chiqarish ulushi 81,63 foiz, boshqa omillarning ulushi esa 18,37  foiz ekanligi  aniqlandi.

3-rasm. Ikkinchi tartibli polinomal funksiya bо‘yicha KEEChning qishloq xо‘jalik ishlab chiqarish va atrof-muhit 
ifloslanishi о‘rtasidagi bog‘liqlikning о‘zgarishi6.

Ikkinchi tartibli polinomial funksiya asosida tuzilgan regressiya tenglamasiga asosan ekologik kо‘rsatkich 
tarkibida YAHMning ulushi 82,23 foizni, boshqa omillarning ulushi esa 17,77 foizni tashkil qilgan.

5	  Manba: muallif ishlanmasi
6	  Manba: muallif ishlanmasi

4-rasm. Uchinchi tartibli polinomial funksiya bо‘yicha KEEChning qishloq xо‘jalik ishlab chiqarish va atrof-muhit 
ifloslaniishi о‘rtasidagi bog‘liqlikning о‘zgarishi7.

Uchinchi tartibli polinomial funksiyaga asoslangan regressiya tenglamasiga asoslangan kо‘ra ekologik 
kо‘rsatkich tarkibida qishloq xо‘jalik ishlab chiqarish ulushi 90,02 foizni, boshqa omillarning ulushi esa 9,98 
foizni tashkil qildi.

Taxlil natijalariga kо‘ra, Surxondaryo viloyatida atrof-muhitning ifloslanish darajasi bilan qishloq xо‘jalik 
ishlab chiqarish darajasi о‘rtasida bog‘lanish juda yuqori ekanligi hamda modelga kiritilmagan boshqa 
omillarning ulushi esa juda past darajada ekanligi aniqlandi.

Bundan kelib chiqib, Surxondaryo viloyatida aholi soniga nisbatan statsionar va xarakatlanuvchi 
manbaalardan chiqadigan zararli moddalarning qishloq xо‘jalik ishlab chiqarishga bog‘liqligi, ya’ni determinatsiya 
koeffitsiyenti 23.96 foizni, modelga kiritilmagan omillar ulushi esa, 76.04 foizni tashkil qiladi(5- rasm ) .

5- rasm. Aholi soniga nisbatan atrof-muhitning ifloslanishi (ln(E/P)) va qishloq xо‘jalik ishlab chiqarish (ln(Q/P)) 
о‘rtasidagi bog‘liqlikning oltinchi tartibli polinomial funksiyasi asosidagi Regressiya tenglamasi 8.

7	  Manba: muallif ishlanmasi
8	  Manba: muallif ishlanmasi

Bu esa о‘z navbatida, qishloq xо‘jalik ishlab chiqarish hajmini oshishi jarayonida atrof-muhitga zarar 
yetkazmaydigan mahsulot ishlab chiqarish va xizmat kо‘rsatish tizimini ekologik toza innovatsion texnologiyalar 
bilan almashtirish, ekologik jarayonlarga smart (aqlli) blokcheyn texnologiyalarini, elektron platformalarni 
qо‘llashni taqozo etadi. Bundan tashqari ekologik tadqiqotlarda qishloq xо‘jalik ishlab chiqarishdan tashqari 
modelga kiritilmagan omillarning ulushini tahlil qilish, hamda ushbu omillar ta’siri darajasini kamaytirish bо‘yicha 
tadqiqotlar о‘tkazish maqsadga muvofiq.

X U L O S A  V A  T A K L I F L A R
Tadqiqot natijalari shuni ko‘rsatadiki, Surxondaryo viloyatida qishloq xo‘jaligi ishlab chiqarish hajmining 

ortishi bilan birga atrof-muhit yukining ham sezilarli darajada oshishi kuzatilmoqda. Kuznets ekologik egri chizig‘i 
asosida olib borilgan regressiya tahlillari ishlab chiqarish omilining ekologik yukdagi ulushi 80–90 foiz atrofida 
ekanini namoyon etdi. Ushbu holat qishloq xo‘jaligi sohasida ekologik toza va resurs tejamkor texnologiyalarni 
kengroq joriy etishning dolzarbligini ko‘rsatadi.

Shuningdek, ekologik monitoring tizimini takomillashtirish hamda dekapling koeffitsiyenti asosida muntazam 
baholash mexanizmlarini yaratish zarurati mavjud. Atrof-muhit yukiga ta’sir etuvchi modelga kiritilmagan omillarni 
yanada chuqur o‘rganish va ularning oqibatlarini yumshatish ham muhim yo‘nalishlardan biri hisoblanadi. Shu 
bilan birga, smart texnologiyalar, blokcheyn platformalari va raqamli innovatsiyalar asosida qishloq xo‘jaligi 
ishlab chiqarishini modernizatsiya qilish istiqbollari alohida ahamiyat kasb etadi.

Hududiy ekologik siyosatni shakllantirishda esa KEECh va dekapling tahlillari natijalaridan foydalanish 
samarali yondashuv sifatida ko‘rilmoqda. Bu esa qishloq xo‘jaligi tarmog‘ining barqaror rivojlanishini ta’minlashda 
ilmiy asoslangan qarorlar qabul qilish imkonini beradi.

